
Orta ixtisas təhsil müəssisələrinin tələbələrinin köçürülməsinə dair  
ən çox soruşulan suallar və onların cavabları 

 
Orta ixtisas təhsil müəssisələrinin tələbələrinin təhsil müəssisəsini, ixtisasını, təhsilalma 
formasını dəyişdirməsi təhsil müəssisələri tərəfindən https://portal.edu.az/ vasitəsilə yalnız bir 
dəfə həyata keçirilir. Sənəd qəbulu 25 iyul 11:00-dan 31 iyul 18:00-dək aparılacaq. 
 
Orta ixtisas təhsil müəssisələrində təhsilalanların köçürülməsi üçün hansı tələbələr 
müraciət edə bilərlər? 

Orta ixtisas təhsil müəssisələrində normativ təhsil müddətində (sonuncu tədris ili tələbələri 
istisna olmaqla) təhsil alan və təhsil aldığı müddət ərzində təhsil proqramı ilə həmin dövr üçün 
müəyyən olunmuş kreditlərin ən azı ikidə bir hissəsini toplamış tələbələr köçürülmə prosesində 
iştirak edə bilərlər. 

Orta ixtisas təhsil müəssisələrində tələbələrin bir təhsil müəssisəsindən digərinə 
köçürülməsi hansı şərtlərlə aparıla bilər? 
 
Orta ixtisas təhsil müəssisəsində təhsil alan tələbənin təhsil müəssisəsini, ixtisasını, təhsilalma 

formasını dəyişdirməsi o şərtlə aparılır ki, həmin tələbənin Dövlət İmtahan Mərkəzi tərəfindən 

keçirilən buraxılış imtahanlarında (tam orta təhsil səviyyəsindən qəbul olunanların tam orta 

təhsil səviyyəsi üzrə buraxılış imtahanında, ümumi orta təhsil səviyyəsindən qəbul olunanların 

isə ümumi orta təhsil səviyyəsi üzrə buraxılış imtahanında) topladığı bal (təhsil aldığı kolleci 

daimi yaşayış yeri üzrə qeydiyyatda olduğu ərazidə yerləşən kollecə öz ixtisası üzrə dəyişmək 

istədiyi halda topladığı balın 1,5 misli), orta ixtisas təhsil müəssisəsinə qəbul olunduğu ildə 

dəyişmək istədiyi orta ixtisas təhsil müəssisəsində müvafiq ixtisas və təhsilalma forması üzrə 

minimal keçid balından çox olsun. 

Orta ixtisas təhsil pilləsində təhsil alan tələbələr tərəfindən ixtisasın dəyişdirilməsi  Nazirlər 

Kabinetinin 2020-ci il 17 aprel tarixli 140 nömrəli Qərarı ilə təsdiq edilmiş “Orta ixtisas təhsil 

üzrə ixtisasların Təsnifatı” ilə müəyyən olunmuş eyni ixtisas qrupu daxilində aparılır. 

Təhsil müəssisəsinin, ixtisasın, təhsilalma formasının dəyişdirilməsi tələbənin əvvəl təhsil 

aldığı tədris dilinə uyğun aparılır. 

Qeyd: Tədris dilinin ingilis dilindən ümumi təhsil pilləsində təhsil aldığı tədris dilinə və 
ya ümumi təhsil pilləsində təhsil aldığı tədris dilinin ingilis dilinə dəyişdirilməsi halları 
istisnadır. 
 
Hansı tələbələrin köçürülməsinə yol verilmir? 
 
Orta ixtisas təhsil müəssisəsində normativ təhsil müddətindən artıq (müddətli həqiqi hərbi 
xidmət dövrü daxil deyil) müddətdə təhsil alan tələbələrin təhsil müəssisəsini, ixtisasını, 
təhsilalma formasını dəyişdirməsinə yol verilmir. 
 
Təhsil aldığı müddət ərzində təhsil proqramı ilə həmin dövr üçün müəyyən olunmuş kreditlərin 
ən azı ikidə bir hissəsini toplamayan tələbələrin təhsil müəssisəsini, ixtisasını və təhsilalma 
formasını dəyişdirməsinə yol verilmir. 

 
Ümumi orta təhsil bazasından orta ixtisas təhsil müəssisələrinə qəbul olunmuş və ikinci tədris 
ilini başa vurmamış tələbələrin təhsil müəssisəsini, ixtisasını və ya təhsilalma formasını 
dəyişdirməsinə yol verilmir. 
 

https://portal.edu.az/


Xüsusi qabiliyyət tələb edən ixtisaslar üzrə təhsil alan tələbələrin köçürülməsi hansı 

şərtlərlə aparılır? 

Xüsusi qabiliyyət tələb edən ixtisaslar üzrə təhsil alan tələbənin təhsil müəssisəsinin, ixtisasın, 

təhsilalma formasının dəyişdirilməsi zamanı onun buraxılış imtahanının və orta ixtisas təhsil 

müəssisəsinə qəbulu üçün verdiyi qabiliyyət imtahanının nəticələri nəzərə alınır. 

Əgər tələbə dövlət hesabına təhsil alırsa, köçürüldükdən sonra o, hansı formada təhsilini 
davam etdirir? 
 
Təhsil müəssisəsini, ixtisasını dəyişən təhsillərini yalnız ödənişli əsaslarla davam etdirirlər. 

Bu zaman tələbə təhsil alacağı tədris qrupunda təhsil alanlar üçün müvafiq ixtisas üzrə 

müəyyən edilən məbləğdə təhsil haqqı ödəyir. 

Qeyd: Dövlət sifarişi ilə təhsil alıb eyni ixtisas üzrə təhsil müəssisəsini, təhsilalma 

formasını dəyişən tələbələr istisnadır. 

Təhsilalma formasının dəyişdirilməsi hansı şərtlər daxilində aparılır? 
 
Təhsilalma formasının dəyişdirilməsi tələbənin orta ixtisas təhsil müəssisəsinə qəbul olduğu 

tədris ilində həmin ixtisas üzrə müvafiq təhsilalma formasına qəbul aparıldığı halda həyata 

keçirilir. 

Xüsusi təyinatlı təhsil müəssisəsinin tələbələri köçürülmə üçün müraciət edə bilərlər? 
 

Xüsusi təyinatlı orta ixtisas təhsil müəssisəsinin tələbəsinin təhsil müəssisəsini, ixtisasını və 

təhsilalma formasını dəyişdirməsi yalnız həmin müəssisənin Nizamnaməsində nəzərdə 

tutulduğu halda həyata keçirilir. 

Tələbə daha sonra köçürülmədən imtina edə bilərmi? 
 
Tələbənin elektron müraciətinə təhsil müəssisəsindən cavab gəldikdən sonra o, təsdiq 
düyməsini və ya imtina düyməsini sıxmalıdır. Təsdiq etdikdən sonra avtomatik əmr formalaşır 
və geri dönüş mümkün deyil. 
 


